
Reglugerð þessi er sett samkvæmt lögum nr. 46 5. april 1948, um fiskmat og 
meðferð, verkun og útflutning á fiski og öðlast gildi þegar í stað. 

Atvinnumálaráðuneytið, 26. marz 1953. 

Ólafur Thors.   
Gunnl. E. Briem. 

REGLUGERÐ 

fyrir læknisvitjanasjóð Súðavíkurhéraðs í Norður-Ísafjarðarsýslu. 

1. gr. 

Sjóðurinn heitir Læknisvitjanasjóður Súðavíkurhéraðs i Norður-Ísafjarðar- 
sýslu. Er starfssvið hans sjö hreppar þessa héraðs, Súðavíkurhreppur, Ögurhreppur, 
Reykjafjarðarhreppur, Nauteyrarhreppur, Snæfjallahreppur, Grunnavíkurhreppur 
og Sléttuhreppur. Sjóður þessi er stofnaður samkvæmt lögum nr. 59 4. júlí 1942, um 
læknisvitjanasjóði, og kemur í stað læknisvitjanasjóðs Hesteyrar- og Ögurhéraðs, sem 
sameinuð voru í eitt læknishérað með lögum nr. 21/1951, Súðavikurhérað. 

Stofnfé sjóðsins eru sjóðseignir læknisvitjanasjóða Ögurhéraðs og Hesteyrar- 
héraðs. 

2. gr. 
Markmið sjóðsins er að styrkja íbúa nefndra hreppa til læknisvitjunar, eða auð- 

velda þeim læknissóknina á annan hátt, svo og að létta héraðsbúum aðrar sjúkdóms- 
byrðar og hlynna að heilbrigðismálum héraðsins yfirleitt. 

3. gr. 
Í stjórn sjóðsins eru: Sýslumaðurinn í Norður-Ísafjarðarsýslu og tveir menn 

kosnir á sameiginlegum fundi oddvita þeirra hreppa, er að sjóðnum standa. Sýslu- 
maður er formaður sjóðstjórnarinnar og er reikningshaldari og gjaldkeri sjóðsins. 

i . 4. gr. 
Tekjur sjóðsins eru: 

1. Tillag ríkisins, er nemur árlega tveim krónur á hvern íbúa þeirra hreppa, er að 
sjóðnum standa. 
Tillag hreppanna, er nemur einni krónu á hvern íbúa áðurnefndra hreppa. 
Áheit og gjafir, er sjóðnum kann að áskotnast. 
Læknisvitjunarstyrkir, sem veittir kunna að verða. > 

5. gr. 
Að liðnu hverju almanaksári, og eigi síðar en fyrir lok janúarmánaðar næsta ár 

skulu allir reikningar yfir kostnað þann, er sjóðnum er ætlað að taka þátt í, vera 
komnir til formanns sjóðstjórnarinnar og skal þá sjóðstjórnin úthluta styrkjum úr 
sjóðnum. 

6. gr. 
Tillagi ríkissjóðs samkv. 1. tölulið 4. greinar, ásamt tilskildu þriðjungs framlagi 

á móti, svo og læknisvitjunarstyrkjum, sem veittir kunna að verða í fjárlögum til 
héraðsins, samkv. 4. lið 4. gr., má aðeins verja til styrktar héraðsbúum vegna kostn- 
aðar af læknisvitjunum.

Héraðsbúar njóta að jafnaði læknisvitjunarstyrks úr sjóðnum í hlutfalli við 57 
kostnað þeirra af læknisvitjunum. Þó geta þeir eigi vænzt slíkra styrkja úr sjóðnum, 26. marz 
sem ekki hafa orðið fyrir minnst kr. 30.00 kostnaði á árinu. 

Ad öðru jöfnu ganga þeir fyrir um styrki, sem lengst og erfiðast eiga til læknis 
að sækja. 

7. gr. 
Fé sjóðsins skal ávaxta eftir því, sem við verður komið og á tryggan hátt, en 

gæta þess jafnan, að sá hluti þess, sem verja ber til læknisvitjunarstyrkja, sé jafnan 
handbær, ef til þarf að taka. 

8. gr. 
Reikningsár sjóðsins er almanaksárið og skulu reikningar sjóðsins endurskoð- 

aðir af endurskoðanda sýslusjóðsreikninga Norður-Ísafjarðarsýslu árlega. Skal land- 
lækni sent eitt eintak reikninga sjóðsins áður en tillag ríkisins til sjóðsins verður 
greitt fyrir næsta ár. 

9. gr. 
Sjóðsstjórnin skal haga þannig starfsemi sjóðsins að þeir héraðsbúar, sem eru 

í sjúkrasamlagi, verði að öðru jöfnu eigi ver settir, að því er tekur til aðstoðar sjóðs- 
ins, en aðrir héraðsbúar. 

Reglugerð þessi, sem sett er samkvæmt heimild í lögum nr. 59 4. júlí 1942, stað- 
festist hér með til þess að öðlast gildi þegar í stað. 

Í heilbrigðismálaráðuneytinu, 26. marz 1953. 

Steingrímur Steinþórsson.   
Gústav A. Jónasson. 

REGLUGERÐ 58 
27. marz 

um breyting á reglugerð nr. 178 frá 13. desember 1948, um kennslu og próf 

fyrir bifreiðarstjóra. 

1. gr. 
Síðari málsliður 6. málsgreinar 8. gr. orðist svo: Ökukennararéttindi falla niður 

4 árum eftir útgáfu leyfisbréfs, ef það hefur ekki verið endurnýjað. 

2. gr. 
Í stað orðanna „síðara ár gildistíma“ o. s. frv. í 7. málsgrein 8. gr. komi: 

Síðasta ár gildistíma o. s. frv. 

Reglugerð þessi staðfestist hér með samkvæmt bifreiðalösum, nr. 23 16. júní 
1941, og lögum nr. 49 5. april 1948, um breyting á þeim lögum, og öðlast þegar 
gildi. 

Dómsnálaráðuneytið, 27. marz 1953. 

Bjarni Benediktsson.   
Gústav A. Jónasson. 

